
Հիմք ընդունելով «Երկաթուղային տրանսպորտի մասին» օրենքի 15.1-ին հոդվածի 10-րդ մասը՝  Հայաստանի Հանրապետության կառավարությունը որոշում է.
1.	Սահմանել, որ երկաթուղու օտարման շերտից դուրս պաշտպանական գոտիների սահմաններում թույլատրվում է քաղաքաշինական նորմատիվատեխնիկական փաստաթղթերի պահանջների համաձայն՝ 
1) կառուցել, վերակառուցել, վերականգնել և հիմնանորոգել ավտոմոբիլային ճանապարհներ, ավտոմոբիլների կայանատեղեր և կանգառատեղեր, երկաթուղու և ավտոմոբիլային ճանապարհների գործառույթների հետ անմիջականորեն փոխկապակցված շենքեր ու շինություններ,
2) վերակառուցել, վերականգնել և հիմնանորոգել ընդհանուր օգտագործման երկաթուղային գծերին սահմանակից և մերձատար ուղիներով փոխկապակցված գոյություն ունեցող արտադրական նշանակության շենքեր և շինություններ, 
3) կառուցել ընդհանուր օգտագործման երկաթուղային գծերին սահմանակից և մերձատար ուղիներով փոխկապակցված գոյություն ունեցող արտադրական նշանակության շենքերի նոր արտադրական մասնաշենքեր։
2․Սույն որոշման 1-ին կետում նշված պաշտպանական գոտիների չափերը սահմանվում են ՀՀ կառավարության 2025 թվականի օգոստոսի 21-ի N 1186-Ն որոշմամբ, իսկ դրանց սահմաններում քաղաքաշինական գործունեությունն իրականացվում է ՀՀ կառավարության 2015 թվականի մարտի 19-ի N 596-Ն որոշմամբ հաստատված կարգերով։
3.	Երկաթուղային գծից բնակելի, հասարակական և արտադրական նշանակության շենքերի և շինությունների հեռավորությունները սահմանվում են քաղաքաշինական նորմատիվատեխնիկական փաստաթղթերով։
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։



